


ՀՀ-ում Ինտերպոլի ԱԿԲ-ի կողմից 2011 թ. առաջին կիսամյակի
ընթացքում կատարված աշխատանքները

Հաշվետու ժամանակահատվածում ԱԿԲ-ի կողմից իրականացվել են որոշակի աշխատանքներ հանցավորության դեմ պայքարի ոլորտում: 

Ի կատարումն ՀՀ ոստիկանության պետի 31.01.2005 թ. հրամանով հաստատված <<ՀՀ ոստիկանության կողմից 2005 թ. իրականացվելիք իրավաստեղծ միջոցառումների ծրագրի>>  4-րդ կետի պահանջների` ավարտվել և ՀՀ ոստիկանության պետի հաստատմանն է ներկայացվել <<ՀՀ-ում Ինտերպոլի ԱԿԲ-ի և ՀՀ ոստիկանության ստորաբաժանումների միջև փոխհամագործակցության կարգը հաստատելու մասին>> հրամանը: 


ՀՀ ոստիկանությունում իրականացվող բարեփոխումների շրջանակներում` հունիսի 2-ին անցկացվել է օպերատիվ խորհրդակցություն, որի ընթացքում քննարկվել և հանձնախումբ է ստեղծվել <<Օտարերկրյա պետություններում առևանգված, ապօրինի ձեռք բերված տրանսպորտային միջոցների անօրինական շրջանառության դեմ պայքարն ուժեղացնելու, դրանք ՀՀ-ում հայտնաբերելու ուղղությամբ տարվող աշխատանքների արդյունավետությունը բարձրացնելու մասին>> հրամանի մշակման համար:


Համաձայն ՀՀ ոստիկանության պետի հրամանների պահանջների` ըստ սահմանված ժամկետների հաշվետվություններ են ներկայացվել կատարված աշխատանքների վերաբերյալ պատասխանատու ծառայություններին.
Հաշվետու ժամանակահատվածում ի կատարումն ՀՀ ոստիկանության 2011 թ. հիմնական կազմակերպչական միջոցառումների պլանի 5.5 կետի` <<ավարտել ՀՀ ոստիկանության գերատեսչական համակարգչային ցանցի>> Ինտերպոլի հեռահաղորդակցման I-24/7 համակարգի միջոցով Ինտերպոլի պահոցներին ուղղակի մուտքի տրամադրումը ՀՀ ոստիկանության տարածաշրջանային վարչություններին, ԱՎՎ-ին և ՃՈ-ին, իրականացվել են մեծածավալ աշխատանքներ, որոնք շարունակվում են փուլ առ փուլ: Երրորդ փուլի արդյունքում համակարգին արդեն միացվել են ԱՎՎ և ՃՈ (նախկինում միացված են եղել ԿՀԴՊՎ, ՔՀՎ, ԻԿ, Երևան քաղաքի վարչությունը և <<Զվարթնոց>> օդանավակայանի ոստիկանության բաժինը: Այդ կապակցությամբ ՀՀ-ում Ինտերպոլի ԱԿԲ-ում անց է կացվել մեթոդական և գործնական դասընթաց, համակարգին միացած ծառայությունների հրամանով նշանակված պատասխանատու աշխատակիցների համար, վերջիններիս մասնագիտական հմտությունների բարձրացման և համակարգից օգտվելու ունակություններ ձևավորելու համար: Ոստիկանության ղեկավարությանը ներկայացված է տարածաշրջանային ոստիկանության միացնելու խնդրի վերաբերյալ հանձնարարականի նախագիծ:

ԱԿԲ-ի համագործակցությունն ակտիվացնելու, ինչպես նաև  գործնական նկատառումներով ԱԿԲ-ում և ՀՀ ոստիկանության Ակադեմիայում և Ուսումնական կենտրոնում կազմակերպվել են 10 սեմինարներ, խորհրդակցություններ և  աշխատանքային հանդիպումներ, որոնց մասնակցել են ՀՀ ոստիկանության և իրավապահ այլ կառույցների 44 ներկայացուցիչներ: 

Ոստիկանական միջազգային համագործակցության և մասնավորապես կազմակերպված հանցավորության, ահաբեկչության, թմրամիջոցների ապօրինի շրջանառության, թրաֆիկինգի և կանանց սեռական շահագործման, դրամանենգության դեմ պայքարում համագործակցության բարելավման նպատակով կիսամյակի ընթացքում Գերմանիայում ԱՄՆ դեսպանատան անվտանգության ծառայության պետը, Մոսկվայում Հոլանդիայի ոստիկանության կապի սպան, ՄՄԿ երևանյան գրասենյակի ներկայացուցիչներ, ՌԴ ոստիկանության քրեական հետախուզության բարձրաստիճան,  ինչպես նաև ՀՀ ոստիկանության և իրավապահ այլ մարմինների  համապատասխան ծառայությունների աշխատակիցները այցելել են ՀՀ-ում Ինտերպոլի ԱԿԲ: Հանդիպումների ժամանակ քննարկվել են երկուստեք հետաքրքրություն ներկայացնող և քրեական գործերով հետախուզման մեջ գտնվող անձանց հայտնաբերման, ձերբակալման և հետագա հնարավոր էքստրադիցիայի հարցերը: 

ՀՀ Կառավարությանը ներկայացված արտասահմանյան գործուղումների ցանկի համապատասխան և ի կատարումն ՀՀ ոստիկանության հիմնական կազմակերպչական միջոցառումների պլանի կետերի պահանջների` Ինտերպոլի Գլխավոր քարտուղարություն են գործուղվել ԱԿԲ-ի աշխատակիցներ հանդիպումների, Մալթայում Ինտերպոլի եվրոպական տարածաշրջանային 40-րդ կոնֆերանսի աշխատանքներին, ինչպես նաև Հոլանդիայում և Գերմանիայում հայտնաբերված ՀՀ կողմից հետախուզվող ՀՀ քաղաքացիների էքստրադիցիայի գործընթացին  մասնակցելու համար (ընդամենը` 5 գործուղում (7 աշխատակից), 2010թ. I կիսամյակին` 4 (4 աշխատակից)): Վերոնշյալ գործուղումներից մեկն իրականացվել է Ինտերպոլի Գլխավոր քարտուղարության կողմից ֆինանսական աջակցության շնորհիվ:

Շարունակում է աճել աշխատանքների ծանրաբեռնվածությունը, ինչը պայմանավորված է ստացվող և առաքվող փաստաթղթերի շրջանառության աճով, մասնավորապես էլեկտրոնային փոստի միջոցով: Հաշվետու ժամանակահատվածում ԱԿԲ-ն ստացել և առաքել է 7204 տեղեկատվական միավոր (2010թ. I կիսամյակին 6714), որոնցից 3800 միավորը (2010թ. I կիսամյակին 3620) փոխանակվել է ՀՀ ոստիկանության ստորաբաժանումներին առաքվել և ստացվել է սովորական փոստով,  (ևս 6725 էլեկտրոնային փոստով) (2010թ. I կիսամյակին 3047), 2390 միավորը (2010թ. I կիսամյակին 2231) Ինտերպոլի անդամ երկրների, 331 Ինտերպոլի Գլխավոր քարտուղարության և 600 այլ իրավապահ մարմինների և գերատեսչությունների հետ: 

Հաղորդակցման հիմնական ուղղությունները եղել են`
-
հարցումներ և տեղեկատվություն անձերի վերաբերյալ – 4450 
որոնցից`
- հանցագործների հետախուզում - 2389
- անձերի ստուգումներ – 1288 
- անձերի նույնացում – 655       
- անհայտ կորածներ –52 
-
հափշտակված ավտոտրանսպորտ –2110
-
մեթոդական նյութեր -   375 
-
դրամանենգություն և փաստաթղթերի կեղծում – 328
-
կազմակերպված հանցավորություն և ահաբեկչություն – 204 
-
թմրամիջոցների ապօրինի շրջանառություն – 142
-
իրավական օգնություն – 47
և այլն:

Գլխավոր քարտուղարությունից և անդամ երկրներից հեռահաղորդակցման I-24/7 համակարգով ստացվել և մշակվել է ևս 35879 տեղեկատվական միավոր:

Հաշվետու ժամանակահատվածում Ինտերպոլի Գլխավոր քարտուղարությունից ստացվել է օպերատիվ բնույթի տեղեկատվություն` 6145 միավոր (2010թ. I կիսամյակին 3268) միջազգային հետախուզման մեջ գտնվող, հանցագործություն կատարելու մեջ կասկածվող, մի քանի երկրներում հանցագործություն կատարած, անհայտ կորած անձանց, չճանաչված դիակների վերաբերյալ: Գլխավոր քարտուղարություն է ուղարկվել հայտնաբերված ավտոտրանսպորտային միջոցների (CA)` 13, թմրանյութերի ապօրինի շրջանառության (ST)` 2, դրամանենգություն (CF)`2  հատուկ օպերատիվ-տեղեկատվական հաղորդագրություններ (ընդամենը` 17):

ԱԿԲ-ի համար առաջնահերթ խնդիր է հանդիսանում աջակցությունը ոստիկանության և այլ իրավապահ մարմիններին, հանցագործների և անհայտ կորածների հետախուզման, ինչպես նաև անձանց նույնացման աշխատանքներին:
  Ինտերպոլի անդամ երկրներից ստացվել է 52 նոր հարցում հանցագործների հետախուզման վերաբերյալ (2010թ. I կիսամյակին 40): Ոստիկանության ստորաբաժանումների միջոցով կազմակերպված աշխատանքների արդյունքում հաջողվել է ՀՀ-ում հայտնաբերել 21 հետախուզվողների (2010թ. I կիսամյակին 16) (հայտնաբերվածներից 10 անձ հետախուզվել են միջազգային մակարդակով, 2010թ.-ին` 5), որոնցից 6-ը ձերբակալվել են (2010-ն` 6): 

ՀՀ ոստիկանության մարմինների կողմից ստացվել է 77 նոր  հարցում հանցագործների հետախուզման վերաբերյալ (2010թ. I կիսամյակին 46): Տեղեկատվության օպերատիվ ուղեկցումը կազմակերպելու շնորհիվ հաջողվել է պարզել ՀՀ-ի կողմից հետախուզվող անձանցից 63-ի գտնվելու վայրը (2010թ. I կիսամյակին 57), որոնցից 48-ը ձերբակալվել են (49), իսկ 10-ը` ենթարկվել էքստրադիցիայի (15): Վրաստանում հայտնաբերվել է 1 անհայտ կորած անձ:

ՀՀ Ոստիկանության ՔՀԳ վարչության հետ համատեղ ուսումնասիրվել են ծանր հանցագործություններ կատարելու համար հետախուզվող անձանց հետախուզական գործերը և Ինտերպոլի Գլխավոր քարտուղարություն մանրամասն տեղեկություններ են տրամադրվել հետախուզման մեջ գտնվող 26 անձանց վերաբերյալ, Ինտերպոլի անդամ երկրներում համապատասխան միջազգային հետախուզական աշխատանքներ կազմակերպելու նպատակով (կարմիր անկյունով քարտի, դիֆուժնի, կապույտ և կանաչ անկյունով քարտերի տեսքով): 

2011թ. I կիսամյակի արդյունքներով ՀՀ-ում Ինտերպոլի ԱԿԲ-ի կողմից Ինտերպոլի Գլխավոր քարտուղարությանը և անդամ երկրներին ՀՀ ոստիկանական մարմինների կողմից հետախուզվողների վերաբերյալ տրամադրված նյութերի հիման վրա, կատարված աշխատանքների շնորհիվ հաջողվել է հայտնաբերել միջազգային հետախուզման մեջ գտնվող 19 հանցագործներ (2010թ. I կիսամյակին 19), որոնցից 14-ը ձերբակալվել են (19), 4-ը ենթարկվել էքստրադիցիայի (7): 01.07.2011թ. դրությամբ միջազգային հետախուզական աշխատանքներ են իրականացվում 275 անձանց նկատմամբ, որոնցից Կազմակերպության հետախուզվողների ինտերնետային բաց վեբ էջում զետեղված են առավել նշանակալի գործերով անցնող 12 հետախուզվողների տվյալները: Բացի այդ հաշվետու ժամանակահատվածում ԱԿԲ-ում ուշադրության կենտրոնում պահելու նպատակով հատուկ հաշվառման են վերցվել կազմակերպության անդամ երկրների կողմից կարմիր քարտի և դիֆուժնի միջոցով միջազգային հետախուզման մեջ հայտարարված ՀՀ քաղաքացիներ և հայազգի 54 անձինք (ընդհանուր թիվը կազմում է 260), որոնց տվյալները զետեղված են Անձանց պետռեգիստրի հաշվառման, և  ԻԿ հետախուզվողների տվյալների պահոցում լատինատառ տարբերակով:

Ինտերպոլի անդամ երկրների ԱԿԲ-ներից  ստացվել են հարցումներ 76 (2010թ.-ի առաջին կիսամյակին 59) հայազգի  անձանց նույնացման վերաբերյալ, որոնց հիման վրա նույնացվել են 52-ը (68,4%) (2010թ.-ի առաջին կիսամյակին 44):


Ինտերպոլի անդամ երկրներից ստացվել են 109 հարցումներ (2010թ.-ի I կիսամյակին 84), իսկ ԱԿԲ-ի կողմից 249 հարցումներ են ուղարկվել (2010թ.-ի I կիսամյակին 81) Ինտերպոլի անդամ երկրներ ավտոտրանսպորտային միջոցների ստուգման վերաբերյալ: Գլխավոր քարտուղարության, ԻԿ և ԱԿԲ-ի պահոցներով օպերատիվ տեղեկատվական ստուգումներ են իրականացվել ՀՀ ԿԱ Պետ եկամուտների մասնագիտացված մաքսատնից ներկայացված 13765 (2010թ. I կիսամյակին` 6700) ինչպես նաև ՃՈ ՔԲ-ներից 11753 (2010թ.-ի I կիսամյակին 6667) ավտոտրանսպորտային միջոցների նկատմամբ: Կատարված աշխատանքների շնորհիվ Հայաստանում հայտնաբերվել է Ինտերպոլի անդամ երկրներում հափշտակված 13 ավտոմեքենա (2010թ. I կիսամյակին 13): Դրա հետ մեկտեղ իրականացվել են ստուգումներ վերադաջումներով ՀՀ ներմուծված 11 ա/մ վերաբերյալ (2010թ. I կիսամյակին 7):

Առևանգված ավտոտրանսպորտային միջոցների հայտնաբերմանը մեծապես նպաստում է մինչմաքսազերծումը իրականացվող զանգվածային ստուգումներով` համաձայն ՀՀ ոստիկանության և Մաքսային ծառայության 2004թ. թիվ 360-Ա համատեղ հրամանի պահանջների: 

Միջազգային հետախուզման մեջ են գտնվում ՀՀ-ում գողացված 121 ավտոտրանսպորտային միջոցներ: 

2011թ. I կիսամյակի ընթացքում կազմվել են վերլուծական տեղեկանքներ, տեղեկատվական և մեթոդական նյութեր, որոնք կիրառական նշանակություն ունեն ոստիկանության և իրավապահ այլ մարմինների աշխատանքների կազմակերպման բարելավման ու առաջավոր փորձի օգտագործման առումով: Ոււղարկվել է տարբեր բնույթի նման 33 նյութեր և վերլուծական տեղեկանքներ (2010թ. I կիսամյակին 32): 

ԱԿԲ-ի կողմից ցուցաբերած անմիջական օժանդակության շնորհիվ հնարավոր եղավ ապահովել ՀՀ ոստիկանության ՔԳՎ-ից, Ուզբեկստանում և ՌԴ-ում Ինտերպոլի ԱԿԲ-ներից 6 միջազգային քննչական հանձնարարականի կատարումը (2010թ. I կիսամյակին 4):  
ԱԿԲ-ի որպես առավել աչքի ընկած գործեր կարելի է նշել`
- Դեռևս 2009թ.-ից Թուրքիայում Ինտերպոլի ԱԿԲ-ից մի շարք հարցումներ էին ստացվել Միսակ Նազարյանին նույնացնելու համար, որի նկատմամբ նախ քննություն էր իրականացվում առանց արտոնագրի զենք ձեռք բերելու համար, իսկ այնուհետև դատապարտվել էր գողություն կատարելու համար: Ձեռնարկված միջոցառումների արդյունքում հնարավոր եղավ պարզել, որ Մ. Նազարյանն իրականում հանդիսանում է ոստիկանության Գյումրիի բաժնի կողմից ՀՀ քր. օր-ի 226 հոդ. 3-րդ մասի հատկանիշներով <<Կարմիր անկյունով>> քարտի տեսքով միջազգային մակարդակով հետախուզվող Գեղամ Գևորգի Սարգսյանը: Վերջինիս էքստրադիցիայի ենթարկելու գործընթացը ներկայումս գտնվում է վերջնական փուլում:

- 2011թ. մարտին Մոսկվայում հայտնաբերվեց և հունիսի 3-ին Հայաստան բերվեց 1990թ. հունիսի 28-30-ը ընկած ժամանակահատվածում Երևանում արտասահմանյան երկրների հետ բարեկամական և մշակութային կապի հայկական ընկերության նախագահի աշխատասենյակից գողացված և 2002թ. ապրիլից Ինտերպոլի խողովակներով միջազգային հետախուզման մեջ հայտարարված Այվազովսկու <<Փոթորիկը ժայռոտ ափերի մոտ>> նկարը: 

ՀՀ Ոստիկանության ԿՀԴՊԳՎ, ՔՀԳՎ և ՀՀ ԱԱԾ տրամադրվել են օպերատիվ հետաքրքրություն ներկայացնող մի շարք նյութեր արևելաեվրոպական և ասիական ծագում ունեցող հանցավոր խմբերի, Ինտերպոլի անդամ երկրներում թմրամիջոցների խոշոր չափերի առգրավումների, թրաֆիկինգի և ահաբեկչության փաստերի վերաբերյալ: ՀՀ ոստիկանության և իրավապահ այլ մարմիններին փոխանցվել են օպերատիվ հետաքրքրություն ներկայացնող 10 նյութեր:

ՀՀ Ոստիկանության ԱՎ վարչությունից քաղաքացիության (6023դիմում), կացության (693 դիմում) և ՔՀԳՎ-ից որդեգրման (115 դիմում) կապակցությամբ ստացված հարցումների (ընդամենը` 6840 դիմում - 2010թ. I կիսամյակին 3160) հիման վրա ԱԿԲ-ի կողմից ստուգումներ են կատարվել Ինտերպոլի Գլխավոր քարտուղարության և ԱԿԲ-ի տվյալների բոլոր պահոցներով և ASF համակարգով: 

ԱԿԲ-ն իրականացրել է Շվեդիայից և Իսպանիայից ՀՀ 2 քաղաքացիների արտաքսման գործընթացի տեղեկատվական ապահովւումը:

Շարունակվում է ՀՀ-ում Ինտերպոլի ԱԿԲ-ի տվյալների պահոցների համալրումը (7727 տեղեկատվական միավորով): 

Այսօրվա դրությամբ ԱԿԲ-ում առկա են հետևյալ տվյալների պահոցները.
-
տվյալների միասնական պահոց - 16712 (449 գրանցվել է հաշվետու ժամանակահատվածում),
-
ահաբեկչություն - 2632 (8),
-
քաղաքացիություն, որդեգրում, փախստական և վերադարձի վկայականի համար դիմած անձիք - 33043 (6147):
-
կացություն և հաշվառումներով ստուգվող անձինք – 35635 (693)
-
միջազգային հետախուզման մեջ գտնվող անձիք – 61939 (523) 

-
զենք-զինամթերք, ֆիրմաներ, ա/մ, մշակութային արժեքներ – 1158 (29)
-
ԻԿ և պետ. ռեգիստր հաշվառման դրված անձիք - 2794 (289)
Ընդամենը` 153913 (8138):

ԱԿԲ-ի հաշվառումներին զուգահեռ, հանցագործություն կատարած անձանց վերաբերյալ ոստիկանության 24.12.2003թ-ի թիվ 1876 հրամանով, հաշվառում է իրականացվում նաև Ինֆորմացիոն կենտրոնում, իսկ հետախուզման մեջ գտնվող անձանց վերաբերյալ` ԱՎՎ-ի Պետ. ռեգիստրում (համաձայն ՀՀ ՆԳ և ԱԱՆ 08.09.97թ-ի 017 ՆԳ և ԱԱՆ հրամանի պահանջների): Հաշվետու ժամանակահատվածում այդ հաշվառումները համապատասխանաբար համալրվել են 241 և 48 միավորով (ընդամենը հաշվառված են 2405 և 389 անձ):
     
ԱԿԲ-ն ինտենսիվ համագործակցել է Ինտերպոլի անդամ 91 երկրների հետ, որոնցից առավել ակտիվ կապ է եղել` Ռուսաստանի Դաշնության – 523 ստացված և առաքված տեղեկատվական միավոր, Թուրքիայի - 165, Լեհաստանի – 145, ԱՄՆ – 135, Շվեդիայի - 125, Գերմանիայի – 112,  Ֆրանսիայի - 85, Իրանի - 80, Իսպանիայի - 63, Վրաստանի – 60 հետ: 

ԱԿԲ-ի հետ ոստիկանության ծառայություններից առավել ակտիվ համագործակցել են`
-
Քրեական հետախուզության գլխավոր վարչությունը – 500 
-
Կազմակերպված հանցավորության դեմ պայքարի գլխավոր վարչությունը - 460
-
Անձնագրերի և վիզաների վարչությունը - 270
-
Ինֆորմացիոն կենտրոնը – 236  
մարզային վարչություններից`
-
Ոստիկանության Երևան քաղաքի և Լոռու վարչություններ, 
ոստիկանության բաժիններից`
-
Վանաձորի, Արտաշատի, Կենտրոնի բաժիններ:

Կազմված պլանի համապատասխան կիսամյակի ընթացքում ԱԿԲ-ի անձնակազմի հետ անցկացվել են մասնագիտական և մարտական պատրաստվածության պարապմունքներ: Առանձին պլան-գրաֆիկով շաբաթական 2-ական ժամ ուսումնասիրվել են նաև Ինտերպոլի գործունեությունը կարգավորող նորմատիվ ակտերը (իրավական տեղեկատու, VADE MECUM), ինչպես նաև ՀՀ պաշտոնական ու գերատեսչական նորմատիվ ակտերի տեղեկագրերը: 

Կիսամյակի ընթացքում խրախուսվել են ԱԿԲ-ի 7 աշխատակիցներ, տույժի ենթարկվածներ չկան:

Շարունակվում է համագործակցությունը զանգվածային լրատվական միջոցների հետ: <<02>> շաբաթաթերթին և հեռուստահաղորդաշարին նյութեր են տրամադրվել Եվրոպական տարածաշրջանային 40-րդ կոնֆերանսի ՀՀ պատվիրակության մասնակցելու մասին: Շաբաթաթերթում ժամանակ առ ժամանակ հրատարակվում են Ինտերպոլի գործունեությունը լուսաբանող հոդվածներ, որոնք արտացոլվում են Ինտերպոլի գործունեության զանազան ոլորտներ: Մշտապես նյութեր են տրամադրվում ՀՀ ոստիկանության www.police.am կայքի Ինտերպոլի վեբ էջում տեղադրելու համար:  

2011թ. I կիսամյակում ՀՀ-ում Ինտերպոլի ԱԿԲ-ի օպերատիվ կապի և տեխնիկական միջոցների ապահովման նպատակով ամփոփվել է I-24/7 հեռահաղորդակցական համակարգչային ցանցի և մնացած այլ ուղիներով ստացված տեղեկատվությունը, դասակարգել և սիստեմավորված ձայնագրվել  լազերային կոմպակտ սկավառակի վրա: 

ԱԿԲ-ի առաջնահերթ խնդիրներից է մնում Ինտերպոլի ինտերնետային հեռահաղորդակցման I-24/7 համակարգի արդյունավետ կիրառման նպատակով անհրաժեշտ քայլերի ձեռնարկումը ՀՀ իրավապահ մարմինների հետ հաստատված արագ և որակյալ կապի հետագա ընդլայնման և զարգացման ուղղությամբ: 

Ձեռնարկվում են կոնկրետ միջոցառումներ Ինտերպոլի MIND / FIND ծրագրերի ներդրման համար, ինչը սահմանային կետերին հնարավորություն կտա ԱԿԲ-ի միջոցով Ինտերպոլի տվյալների պաահոցներ, մասնավորապես SLTD (գողացված կորած անձնագրերի պահոց) ուղիղ մուտք գործել:

Կարևորվում է Ինտերպոլի Գլխավոր քարտուղարության կողմից հեռահաղորդակցման I-24/7 համակարգի հետագա ընդլայնման համար տրամադրված սերվերի և ԱԿԲ-ում գործող տարբեր ծրագրային պլատֆորմների համար միասնական նոր ծրագրերի մշակումը և անհրաժեշտ ծրագրային փաթեթների ձեռք բերումը:  
                                                          ՀՀ-ում  ԻՆՏԵՐՊՈԼԻ  ԱԿԲ    


